DEPUTACION

OURENSE
Referencia: 2026/408Q
Procedemento: Gestion de subvenciones nominativas

NEGOCIADO DE SECRETARIA XERAL (7079)

Adamantino Barreiro Garcia, secretario da Xunta de Goberno da Deputacion Provincial de
Ourense CERTIFICO, que a Xunta de Goberno, na sesion ordinaria do dia 30 de marzo de
2026, adoptou o seguinte acordo:

Aprobar unha subvencién a favor do Concello de Amoeiro, nos seguintes termos:
-Importe: 40.000,00 euros.

-Obxecto: Mellora da pavimentacion en Poboanza.

-Xustificacion: A subvencion xustificarase mediante a presentacion de certificado expedido
pola persoa que tefia ao seu cargo o desempeno das funciéns de intervencién do
concello beneficiario, no que se acrediten respecto da actuacion subvencionada, os
seguintes extremos:

1.- Que se cumpriu a finalidade para a que foi concedida a subvencion.

2.- Que a xustificacion da subvencion concedida se refire ao mesmo proxecto que serviu de
base para a concesion da subvencion, indicando, de ser o caso, se houbo algunha variacion
con respecto ao proxecto inicial.

3.- Que a «xustificacion da subvencion de referencia, acada o importe do proxecto
presentado para a concesion da subvencién (40.000,00 euros) indicando, en caso contrario,
a porcentaxe que supon.

4.- Que os documentos xustificativos do gasto foron aprobados polo 6rgano competente.

5.- Que a entidade local se atope ao corrente das suas obrigas tributarias coa Facenda
Estatal, Autondmica e coa Seguridade Social.

6.- Relacion das subvencions concedidas a entidade local beneficiaria para a mesma
finalidade, indicando o seu importe e os conceptos subvencionados.

No caso de axudas en concorrencia co Plan Cooperou ou con outras administracions,
indicar separadamente qué gastos se imputan a cada unha das subvencions.

7.- Que se cumpriu coa normativa aplicable en materia de contratos do sector publico, en
particular, coa lei 9/2017, de 8 de novembro, de Contratos do Sector Publico.

As actuacions obxecto deste expediente seran executadas pola entidade beneficiaria con
suxeicion 6 disposto na lexislacién vixente de contratos do sector publico € na normativa
sectorial de aplicacion. Daraselle absoluta preferencia a utilizacion dos procedementos de
contratacion aberto e restrinxido (en canto procedementos ordinarios de contratacion). Non
obstante o anterior e previa resolucion motivada da que quedara constancia no expediente,
podera recorrerse a calquera outros procedementos que poidan resultar de aplicacion de
conformidade co disposto na lei 9/2017, do 8 de novembro de contratos do sector publico
(en adiante LCSP). De recorrerse a procedementos de contratacién menor, debera constar
expresamente no expediente que a actuacion non incorre en alteracion ou fraccionamento
do obxecto do contrato co fin de eludir as normas xerais de contratacion e, no caso das
obras, que constitie unha obra completa nos termos reflectidos na LCSP. A estes efectos,
faise constar que existe fraccionamento, en todo caso e sen prexuizo doutros supostos,
cando nun mesmo exercicio adxudicanse dous ou mais contratos menores cuxo obxecto
sexa idéntico ou de similar natureza, entendo como tal, en todo caso, verbo da contratacion
de obras e servizos, as prestaciéns correspondentes 0 mesmo grupo e subgrupo de
clasificacién dos enunciados respectivamente nos artigos 25 e 37 do regulamento xeral da
lei de contratos das administracions publicas aprobado por R.D. 1098/2001, do 12 de
outubro. Non se admitira a execuciéon directa de obras nin a fabricacion de bens mobles
polos servizos municipais, ben sexa empregando exclusivamente medios propios non
personificados ou ben coa colaboracion de empresarios particulares, co fin de simplificar o
tramite de xustificacion das axudas e evitar a incoacién de eventuais procedementos de
reintegro ou perda do dereito a percibir a subvencion, por defectos no dito tramite.

Nos contratos menores, deberase ter en conta o concepto de unidade funcional ou
operativa previsto no artigo 101.6 da Lei 9/2017, do 8 de novembro, de Contratos do Sector
Pudblico, coa interpretacion que recollen os diversos informes da Xunta Consultiva de
Contratacion Publica do Estado, tales como o numero 9/2018, do 5 de abril de 2018, o
numero 45/2018 do 2 de xullo de 2018, o numero 111/2018 de 15 xullo de 2019, ou o
numero 14/2020 de 29 de xullo de 2020.

Sen prexuizo do anterior, o 6érgano de control interno desta Deputacion, levara a cabo as
actuaciéns de comprobacion que procedan no marco do control financeiro da entidade.
Neste senso, a Intervencion da Deputacion podera realizar funcions de inspeccion e control
financeiro das entidades beneficiarias, de conformidade co establecido na Lei xeral de
subvenciéns

As subvencions nominativas concedidas son compatibles con outras axudas ou subvenciéns
publicas, concedidas por administracions distintas da propia Deputacién de Ourense ou do
seu organismo auténomo, o INORDE, para os mesmos gastos ou por entidades ou
empresas privadas, sempre que o conxunto das ditas axudas non exceda do 100% do gasto
da actuacién subvencionada.

No caso de concorrer unha subvencién do Plan Cooperou cunha subvencién nominativa
concedida por esta Deputacion Provincial para a mesma finalidade, deberase garantir a
ausencia de sobrefinanciamento.

Para isto, os beneficiarios tefien a obriga de desagregar e indicar expresamente a
imputacion de cada gasto a axuda correspondente. Un mesmo xustificante ou factura non
podera ser financiado por ambas lifias de axuda de forma simultanea, salvo que se
especifique claramente a contia exacta ou a porcentaxe de participaciéon asumido por cada
unha, sen superar en ninguin caso o custo total da actuacion.

Nestes supostos de concorrencia, o prazo de xustificacién quedara subordinado ao prazo
establecido no respectivo Plan de Cooperacion.

Poderan realizarse pagamentos a conta, previa solicitude do interesado, que consistiran na
realizacién de pagos fraccionados que responderan ao ritmo de execucion das accions
subvencionadas, aboandose por contia equivalente a xustificacion presentada. Para a
realizacién dos pagamentos a conta, deberan presentarse os xustificantes correspondentes.
En todo caso, a realizacion destes pagamentos non implica unha declaracién definitiva como
xustificado do gasto correspondente, nin exime da necesidade de presentar a conta
xustificativa completa ao remate da execucion do proxecto. En consecuencia, no caso de
que a subvencidn non se estimase xustificada no tramite final, a Deputacién podera esixir o
reintegro das cantidades aboadas a conta, de concorrer causa legal conforme ao artigo 37
da Lei xeral de subvenciéns.

Sen prexuizo do anterior, poderan realizarse pagos anticipados, a instancia dos interesados,
suxeitos & constituciéon de garantia, segundo o establecido no dito artigo 16 da Ordenanza
xeral de subvencions e coas excepciéns correspondentes, por importe do 100% do anticipo
solicitado. Non obstante o anterior, estaran exentos de prestacion de garantias as entidades
locais, agas no suposto de que no momento da solicitude do anticipo, tefian débedas
liquidas, vencidas e esixibles pendentes de pago coa Deputacion por un importe que supere
0 10% dos recursos ordinarios do orzamento da entidade solicitante, nestes supostos as
entidades locais deberan acompanar certificacion expedida polo funcionario encargado da
intervencion, expresiva do importe dos recursos ordinarios do ultimo exercicio liquidado da
entidade.

De acordo co establecido no artigo 16 da Ordenanza xeral de subvencions, as subvencions,
como regra xeral, seranlle aboadas ao beneficiario unha vez xustificadas, no prazo maximo
de trinta dias naturais dende que se dite 0 acto administrativo no que se tefa por xustificada
a subvencion.

-Prazo xustificacion: ata o 30 de outubro de 2026.

O dito prazo tera como regra xeral caracter improrrogable, agas causa de forza maior
debidamente acreditada pola entidade interesada, que en todo caso debera solicitar a
oportuna prorroga antes de finalizar o prazo de xustificacion establecido no acordo de
resolucion.

Para que conste, e ao abeiro do disposto no artigo 206 do Regulamento de Organizacion,
Funcionamento e Réxime Xuridico das Entidades Locais, aprobado por Real Decreto
2568/1986, de 28 de novembro, expido a presente certificacion, co visto e prace da
Presidencia.

Documento asinado electrénicamente (Lei 39/2015, de 1 de outubro). A autenticidade deste documento pode ser comprobada
mediante o CSV: 16340501461215741123 en https://sede.depourense.es




O Secretario Xeral Asi nado el ectroéni canent e

Docunent o asi nado el ectroni canente

nedi ante actuaci 6n adm ni strativa por LU.I S MENOR PEREZ
aut onati zada aprobada por O Presidente

resol uci 6n da Presidencia de 7 de 30/ 03/ 2026 - 15:23:06

febrero de 2018.
30/ 03/ 2026

